
FUQAROLIK KOMPETENSIYASI 
TUSHUNCHASI, MAZMUNI VA 
SHAKLLANISHI

Buvorayeva Gulruh Shoikrom qizi
ChDPU jismoniy madaniyat fakulteti o‘qituvchisi

Annotatsiya: Maqolada o‘quvchilarda faol fuqarolik kompetensiyasi tushunchasi, mazmuni va shakllanishi hamda fuqa-
rolik kompetensiyasi tushunchasi nafaqat shaxsiy rivojlanishning, balki fuqarolik jamiyatini shakllantirishning ham asosiy 
pedagogik maqsadlaridan biri sifatida namoyon bo‘lishi takidlab o‘tilgan.

Kalit so‘zlar: raqobat, fuqaro, kompetensiya, jamiyat, demokratik, siyosiy, ijtimoiy, globallashuv.
Abstract: The article emphasizes the concept, content, and formation of active civic competence in students, as well as 
the fact that the concept of civic competence is one of the main pedagogical goals not only of personal development, but 
also of the formation of civil society.

Key words: competition, citizen, competence, society, democratic, political, social, globalization.
Аннотация: В статье подчеркивается понятие, содержание и формирование активной гражданской компетент-
ности у обучающихся, а также то, что понятие гражданской компетентности является одной из основных педаго-
гических целей не только развития личности, но и формирования гражданского общества.

Ключевые слова: конкуренция, гражданин, компетентность, общество, демократический, политический, соци-
альный, глобализaция.

KIRISH
Hozirgi globallashuv va raqobat sharoitida jamiyatning barqaror rivojlanishi, demokratik qadriyatlarning 

qaror topishi, shaxsning huquqiy ongi va ijtimoiy mas’uliyatining yuksalishi ta’lim tizimi oldiga yangi vazifalarni 
qo‘ymoqda. Shu nuqtai nazardan faol fuqarolik kompetensiyasi tushunchasi nafaqat shaxsiy rivojlanish-
ning, balki fuqarolik jamiyatini shakllantirishning ham asosiy pedagogik maqsadlaridan biri sifatida namoyon 
bo‘lmoqda. Bu kompetensiya orqali o‘quvchilarda Vatan taqdiriga daxldorlik, fuqarolik burchini anglash, ijtimoiy 
faollik va demokratik munosabatlarni tushunish kabi muhim fazilatlar shakllanadi. Ta’limni fuqarolik salohiyatini 
yuksaltirish vositasi sifatida qarash bugungi kunda milliy va xalqaro ta’lim strategiyalarida ustuvor yo‘nalish-
lardan biriga aylanmoqda.

XXI asrda dunyodagi siyosiy-ijtimoiy jarayonlar, ayniqsa, demokratik tamoyillarga asoslangan davlatlar 
sonining ko‘payishi, fuqarolarning siyosiy faolligi va jamiyat boshqaruvida ishtirok etishga bo‘lgan intilishi 
ta’lim tizimida ham jiddiy o‘zgarishlarni talab etmoqda. Fuqarolik jamiyatining barqaror taraqqiyoti uchun faol, 
mas’ul va ma’rifatli shaxslarni tarbiyalash har qanday davlatning ustuvor vazifasiga aylangan. Ayniqsa, global 
muammolar – ekologik xavfsizlik, migratsiya, raqamli transformatsiya, ijtimoiy tenglik kabi masalalarga javob-
garlikni his etadigan yosh avlodni shakllantirish ta’limning asosiy maqsadiga aylanmoqda.

Shu jihatdan, faol fuqarolik kompetensiyasi yoshlarda nafaqat o‘z huquq va burchlarini bilish, balki jami-
yatda yuz berayotgan jarayonlarga faol aralashish, tanqidiy fikrlay olish va muloqotga kirisha olish kabi qobili-
yatlarni qamrab oladi. Xalqaro ekspertlar ta’kidlashicha, fuqarolik ta’limi orqali talabalarda “axloqiy-etik nuqtai 
nazardan yo‘naltirilgan, haqiqatni anglay oladigan va o‘zining fuqarolik pozitsiyasini ochiq ifoda etadigan 
shaxsni tarbiyalash imkoni yaratadi”.

Bu qarashlar UNESCO, UNICEF, European Council, OECD (PISA va ICCS dasturlari) kabi xalqaro tashki-
lotlar tomonidan ham keng qo‘llab-quvvatlanib, fuqarolik kompetensiyasini XXI asr ko‘nikmalari qatoridagi eng 
muhim elementlardan biri sifatida e’tirof etishga sabab bo‘lmoqda.

MAVZUGA OID ADABIYOTLAR SHARHI 
So‘nggi yillarda O‘quvchilarda faol fuqarolik kompetensiyasi tushunchasi, mazmuni ilmiy asoslarini 

chuqur o‘rganish, xususan, faol fuqarolik kompetensiyasi masalalariga oid adabiyotlar keng tahlil qilinmoqda. 
Tadqiqotlar shuni ko‘rsatadiki, Fuqarolik kompetensiyasi faqat nazariy bilimlar emas, balki amaliy faoliyat orqali 
rivojlanadigan ko‘nikma va qadriyatlar majmuasi sifatida ham e’tirof etiladi. Ta’limning bu yo‘nalishdagi vazifasi 
– o‘quvchi shaxsida demokratik va insoniy qadriyatlarga sadoqatni shakllantirish, uni ijtimoiy faollikka yo‘nal-
tirish, jamiyatdagi muammolarga befarq bo‘lmagan, faol fuqaro sifatida ishtirok eta oladigan jihatlarini chuqur 
o‘rganishni talab etishini ko‘rsatadi.

TADQIQOT METODOLOGIYASI 
Ushbu tadqiqotning maqsadi yoshlarni faol fuqarolik kompetensiyasi zarurligini asoslashdan iborat. Faol 

fuqarolik kompetensiyasi shaklida tashkil etiladi. Zamonaviy jamiyatda demokratik jarayonlarning kengayishi, 
shaxsning huquq va erkinliklarini to‘liq ta’minlashga qaratilgan islohotlar fuqarolik tarbiyasini ta’limning asosiy 
vazifalaridan biri sifatida belgilamoqda. Shu nuqtai nazardan fuqarolikni shakllantirish ta’lim tizimi oldiga faqat 
bilim berish emas, balki faol fuqaro sifatida shakllanadigan shaxs tarbiyalash vazifasini qo‘yadi. Bu jarayon 
o‘quvchida huquqiy ong, ijtimoiy mas’uliyat, davlat va jamiyat ishlariga daxldorlik tuyg‘usi, tanqidiy fikrlash va 
muloqot madaniyatini shakllantirishni o‘z ichiga oladi.

Fuqarolik kompetensiyasi faqat nazariy bilimlar emas, balki amaliy faoliyat orqali rivojlanadigan ko‘nikma 
va qadriyatlar majmuasi sifatida ham e’tirof etiladi. Ta’limning bu yo‘nalishdagi vazifasi – o‘quvchi shaxsida 
demokratik va insoniy qadriyatlarga sadoqatni shakllantirish, uni ijtimoiy faollikka yo‘naltirish, jamiyatdagi 
muammolarga befarq bo‘lmagan, faol fuqaro sifatida ishtirok eta oladigan shaxs tayyorlashdan iboratdir.

Faol fuqarolik kompetensiyasi tushunchasi pedagogik, huquqiy va falsafiy ilmlar tugunida shakllangan 
murakkab va ko‘p qirrali kategoriya bo‘lib, uning ta’rifi turli ilmiy maktab va tadqiqotchilar tomonidan turlicha 
izohlangan. Bu tushuncha mazmunida insonning jamiyatda faol ishtirok etishga bo‘lgan tayyorligi, ijtimoiy 
va huquqiy mas’uliyati, axloqiy ongi, muloqot va tanqidiy fikrlash qobiliyatlari mujassamdir. Ilmiy manbalarda 
faol fuqarolik kompetensiyasi turli yondashuvlar – kognitiv, affektiv, bixevioristik, ijtimoiy-psixologik va inter-
aktiv asoslarda tavsiflanadi. Ta’lim jarayonida mazkur kompetensiyaning mazmunini aniqlash va rivojlantirish 
strategiyalarini ishlab chiqish uchun uning turli ta’riflari va ilmiy qarashlarini o‘rganish muhim nazariy va amaliy 
ahamiyatga ega.

Mahalliy tadqiqotchilar faol fuqarolik kompetensiyasiga ta’lim tizimi orqali shakllanadigan, shaxsning ijti-
moiy hayotda faol ishtirok etishga tayyorligi, huquq va burchlarini anglash qobiliyati, tanqidiy fikrlashi hamda 
o‘z qarashini erkin ifoda etish salohiyatini qamrab olgan ko‘p tarmoqli tushuncha sifatida yondashmoqdalar.

Shu bilan birga ta’rifda kompetensiyaning kognitiv (bilim), affektiv (qadriyat) va bixevioristik (faoliyat) tarkibiy 
qismlari bir-biri bilan uzviy bog‘langan holda berilganini ko‘rish mumkin. Bu uni amaliyot uchun qo‘llashda qulay, 
muloqotga asoslangan va shaxsning o‘zgaruvchan jamiyatda muvaffaqiyatli faoliyat yuritishini ta’minlaydigan 
nazariy poydevorga aylantiradi. Biroq, bizning fikrimizcha, ta’rifda faol fuqarolik kompetensiyasining metodik 
shakllanish mexanizmlari yoki bosqichlari to‘g‘risida to‘g‘ridan-to‘g‘ri ishora berilmagan. Shuning uchun ushbu 
ta’rifni amaliyotda qo‘llash uchun qo‘shimcha tavsiflar, modellar yoki faoliyat turlari bilan boyitish maqsadga 
muvofiq bo‘ladi.

Natija va umumiy muhokama:
Har o‘quvchi o‘z guruhlarida fikrlarini aytadi.
O‘qituvchi: “Qanday faol fuqarolik pozitsiyasi shakllandi?” degan savol bilan darsni yakunlaydi. Faol 

kompetesiyalarni shakllantirish orqali o‘quvchilarni maktabda olgan bilimlarini amaliyotda qo‘llash va maqsadli 
to‘g‘ri yo‘naltirish, o‘quvchilarni matematik savodxonlik yo‘nalishida ishlab chiqilgan topshiriqlarni ta‘limda 
qo‘llashning samaradorlik ko֥‘rsatkichlari o‘quvchilarning axborotlar bilan ishlash, tanqidiy yondashish, kreativ 
fikrlash, hamkorlikda faoliyat olib borish, muloqot orqali o‘rganish, tadqiq qilish ko‘nikmalarining rivojlanishi 
uyg‘unligini ifodalash asosida aniqlashlashdan iborat.

Ravenning ta’rifiga to‘liq qo‘shilish mumkin, chunki u fuqarolikni faqat huquq va burchlarni bilish bilan che
garalamaydi, balki faol ijtimoiy ta’sir ko‘rsata olish qobiliyatini ham talab qiladi. Ayniqsa, “vaziyatlarni tushunish 
va unga ta’sir ko‘rsatish” salohiyatini kompetensiyaning markaziy mezoni sifatida belgilash orqali u fuqarolikni 
bilish, his etish va harakatga keltirish (kognitiv, affektiv va bixevioristik) bosqichlari asosida tavsiflaydi. Bu esa 
fuqarolik faolligini nazariy emas, balki hayotiy va amaliy faoliyat sifatida anglashga imkon yaratadi.

Shu bilan birga, Raven ta’rifining afzalligi – shaxsni jamoaviy qarorlarda ishtirok eta oladigan sub’ekt 
sifatida ko‘rishidir. Bugungi demokratik jamiyatlarda ushbu sifatlar – muloqot, hamkorlik, qaror qabul qilishda 
ishtirok – faqat ijtimoiy kompetensiya emas, balki siyosiy madaniyatning ham muhim ko‘rsatkichi hisoblanadi.

Tadqiqot natijalari shuni ko‘rsatadiki, Faol fuqarolik kompetensiyasi boshlang‘ich ta’lim bosqichida oddiy 
ijtimoiy tushunchalar, o‘rta bosqichda huquqiy ong va jamoaviy faoliyat, o‘rta maxsus bosqichda esa shaxsiy 
pozitsiya va jamiyatdagi ijtimoiy muammolarga daxldorlik orqali rivojlanib boraveradi. Uning samarali shaklla-
nishi uchun ijtimoiy-faol ta’lim muhiti, fanlararo integratsiya, ijtimoiy loyihalar va faoliyat metodlari zarur shart 
hisoblanadi. Shu jihatdan, faol fuqarolik kompetensiyasi nafaqat ta’lim maqsadi, balki fuqarolik jamiyatini shakl
lantirishga xizmat qiluvchi muhim ijtimoiy-pedagogik vazifa sifatida ko‘rilishi lozim.

Foydalanilgan adabiyotlar ro‘yxati:
1.	 O‘zbekiston Respublikasi Vazirlar Mahkamasining 2017- yil 6- apreldagi Umumiy o‘rta va o‘rta maxsus, kasb-hunar 

ta‗limining davlat ta’lim standartlarini tasdiqlash to‘g‘risida‖gi № 187-sonli Qarori. 
2.	 Umumiy o‘rta va o‘rta maxsus, kasb-hunar ta‘lim muassasalari uchun umumta‘lim fanlaridan o‘quv-metodik 

majmualarning yangi avlodini ishlab chiqishga qo‗yiladigan umumiy talablar (Vazirlar mahkamasining 2017-yil 
6apreldagi 187-son qaroriga 5-ilova) 

3.	 O‘zbekiston Respublikasi Prezidentining ―2022-2026-yillarda xalq ta‘limini rivojlantirish bo‗yicha milliy dasturni tas-
diqlash to‘g‘risida‖ 2022-yil 11-mayda PF-134 farmoni.

4.	 Djaylavov A. Ta‘lim sohasida interaktiv davlat xizmatlaridan foydalanish texnologiyalari (malaka oshirish kurslari ting
lovchilari uchun uslubiy qo‘llanma). - A.Avloniy nomidagi XTXQTMOMI, 2016. 

5.	 Ishmuhamedov R.J, Yuldashev M.A, ―Ta‘lim va tarbiyada innovatsion pedagogik texnologiyalar‖. T.: ―Nihol‖, 2013.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

